
Bosna i Hercegovina 
Federacija Bosne i Hercegovine 
Srednjobosanski kanton/Kanton Središnja Bosna 
Kantonalno tužilaštvo Srednjobosanskog 
kantona/Kantonalno tužiteljstvo Središnja Bosna  
                             Travnik 

Broj: T06 0 KT 0038491 25 
Travnik, 09.09.2026. godine 
 
OPĆINSKI SUD U TRAVNIKU 
-Sudiji za prethodni postupak- 
 
Na osnovu odredbe člana 45 stav 2 tačka h) i člana 241 st. l Zakona o krivičnom 
postupku Federacije Bosne i Hercegovine, podižem slijedeću ; 

 
 

OPTUŽNICU 
 

Potvrđena dana 10.09.2026. godine 
Protiv: 
  

1. E. T. , neosuđivan. 
 

2. R. T., neosuđivan. 
 

 
Što su: 

 
Dana 16.05.2025. godine, u mjestu Babanovac, općina Travnik, drugog teško 
tjelesno ozlijedili, na način da nakon što je oštećeni A.Z. sa svojim vozilom došao 
do mjesta gdje su osumnjičeni čuvali ovce i nakon toga upozorio E.T. radi 
držanja ovčarskog psa bez nadzora, a koji pas je prethodno napao oštećenog i 
njegovu suprugu koji su šetali u blizini svoje vikendice,  E.T. koji je u ruci imao 
ovčarski štap obratio mu se riječima: “Šta sviraš, ovo je moje, mi smo ovdje 
rođeni“, pa kada je R.T. vidio da se E.T. raspravlja sa oštećenim, isti je  došao do 
vozila oštećenog noseći u ruci ovčarski štap, te bez ikakvog povoda i razloga 
svojom zatvorenom šakom udario oštećenog u predjelu lijeve sljepoočnice, 
uslijed čega je oštećeni osjetio jaku bol, nesvjesticu i pao na tlo, a potom su ga 
zajedno svojim rukama, nogama i štapovima udarali po cijelom tijelu, svjesni da 
na prednji način mogu teško tjelesno ozlijediti drugog i htijući to, uslijed čega je 
oštećeni zadobio tešku tjelesnu povredu u vidu više-fragmentarni prijelom obje 
kosti desne potkoljenice u donjoj trećini i nagnječenje u području lijeve slijepo-
očne regije, pa kada su vidjeli da je oštećeni povrijeđen, isti su se udaljili sa lica 
mjesta ostavljajući oštećenog samog i bespomoćnog na tlu. 

Dakle, drugog teško tjelesno ozlijedili. 
  
Čime su počinili krivično djelo Teška tjelesna ozljeda iz člana 172. stav 1. u vezi 
sa članom 31. Krivičnog zakona Federacije Bosne i Hercegovine. 
 
 

 
                    Kantonalni tužilac: 

                     
Poštovani predstavnici medija, molimo Vas da prilikom prenošenja vijesti 
imate u vidu da osobe na koje se odnose vijesti i informacije iz 
Kantonalnog tužilaštva Travnik, imaju status osumnjičenih ili optuženih 
osoba. Podsjećamo na načelo presumpcije nevinosti koje definiše da se 
niko ne može smatrati krivim dok mu se krivica ne dokaže pravosnažnom 
presudom 

 
 


